
 

 

 

ᐱᕙᓪᓕᐊᔪᑦ ᑐᓴᒐᒃᓴᖅ 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᑕᕆᐅᕐᔪᐊᑉ ᐊᑭᐊᓂ ᑲᑐᔾᔨᖃᑎᒌᑦ ᓈᒪᒃᓴᖅᑐᑦ ᐱᔪᓐᓇᖅᑎᑦᑎᓂᕐᒧᑦ ᓄᓇᕘᒥ 

ᓇᑦᑎᖅᑕᒥᓂᕐᓂᒃ ᓂᐅᕐᕈᑎᖃᕈᓐᓇᓂᕐᒧᑦ 

 

ᐃᖃᓗᐃᑦ, ᓄᓇᕗᑦ (ᔪᓚᐃ 31, 2015) – ᑕᕆᐅᕐᔪᐊᑉ ᐊᑭᐊᓂ ᑲᑐᔾᔨᖃᑎᒌᑦ (EU) ᓈᒪᒃᓴᖅᑐᑦ ᓄᓇᕗᑦ ᒐᕙᒪᒃᑯᑦ ᑐᒃᓯᕋᐅᑎᖓᓐᓂᒃ 

ᐃᓚᒋᔭᐅᒍᒪᓪᓗᑎᒃ ᐃᓕᓴᕆᔭᐅᔪᒪᓂᕐᒧᑦ ᑎᒥᐅᔪᑦ ᑖᒃᑯᐊ ᓄᓇᖃᖅᑳᖅᓯᒪᔪᑦ ᓄᓇᓖᑦ ᐱᔪᓐᓇᖅᑎᑕᐅᓗᑎᒃ ᑕᐅᕙᖓᑦ ᑕᕆᐅᕐᔪᐊᑉ 

ᐊᑭᐊᓂ ᑲᑐᔾᔨᖃᑎᒌᑦ ᓇᑦᑎᓕᕆᓂᕐᒧᑦ. 

ᑐᑭᖃᖅᑐᖅ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᓇᓗᓇᐃᖅᓯᑦᑎᐊᕈᓐᓇᖃᑦᑕᕐᓂᐊᓕᕐᒪᑕ ᑕᐃᒃᑯᐊ ᓇᑦᑏᑦ ᕿᓯᖏᑦ ᐊᖑᔭᐅᓂᑯᑦ ᒪᓕᒃᖢᑎᒃ 

ᒪᓕᒋᐊᖃᖅᑎᑕᐅᔪᓂᒃ ᐱᔪᓐᓇᖅᑎᑕᐅᓂᕐᒧᑦ, ᑕᐃᒪᓕ ᐱᔪᓐᓇᖅᑎᑕᐅᕗᑦ ᓄᓇᕘᒥ ᐊᖑᓇᓱᒃᑏᑦ ᓂᐅᕐᕈᑎᖃᕈᓐᓇᖅᖢᑎᒃ ᐊᒻᒪᓗ 

ᓇᑎᕕᓃᑦ ᕿᓯᖏᓐᓂᒃ ᓴᓇᓯᒪᔪᑦ ᑕᐅᕙᓂ ᑕᕆᐅᕐᔪᐊᑉ ᐊᑭᐊᓂ ᓂᐅᕐᕈᑎᖃᕈᓐᓇᓂᕐᒧᑦ ᐱᔪᓐᓇᖅᓯᒃᑲᓂᕐᒪᑕ. 

“ᑕᒪᓐᓇ ᐱᒻᒪᕆᐊᓘᔪᖅ ᐱᓕᕆᓂᐅᔪᖅ ᑕᒪᑐᒧᖓ ᐃᓕᓴᕆᔭᐅᓂᕐᒧᑦ ᓇᑦᑎᕋᓱᖃᑦᑕᖅᑐᓄᑦ ᐃᓕᖅᑯᓯᕆᔭᐅᖕᒪᑦ ᐃᓄᖕᓂᑦ, 

ᑕᐃᒪᐃᔾᔪᑕᐅᕗᕐᓗ ᐱᓕᕆᖃᑎᒌᑦᑎᐊᕐᓂᖏᓐᓄᑦ ᑖᒃᑯᐊ ᐊᕙᑎᓕᕆᔨᒃᑯᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᐊᓯᖏᓪᓗ ᓇᑎᓕᕆᓂᕐᒧᑦ 

ᐱᓕᕆᖃᑕᐅᕙᒃᑐᑦ.   ᓇᓗᓇᐃᖅᓯᓯᒪᒋᐊᖃᕋᑦᑕ ᑕᐃᒃᑯᐊ ᓄᓇᓖᑦ ᐃᑲᔫᑎᒃᓴᓂᑦ ᐱᔪᓐᓇᖁᓪᓗᒋᑦ ᖃᓄᖅᑑᕈᓐᓇᕐᓂᒃᑯᑦ ᑕᒪᑐᒪᙵᑦ 

ᐱᕙᓪᓕᐊᓂᐅᔪᓂᑦ ᑲᔪᓯᓂᒃᑯᑦ ᐱᐅᓯᑎᑦᑎᒋᐊᖃᑦᑕᕐᓂᕐᒧᑦ ᑕᐃᒪᐃᓕᐅᖃᑦᑕᒃᑲᓐᓂᖅᑎᑦᑎᓂᕐᒧᑦ ᓄᓇᕐᔪᐊᕐᒥ ᓇᑏᑦ ᕿᓯᖏᑦ 

ᓂᐅᕕᖅᑕᐅᔪᓐᓇᖅᖢᑎᒃ, “ᐅᖄᖅᓯᒪᔪᖅ ᔮᓂ ᒪᐃᒃ, ᒥᓂᔅᑕ ᐊᕙᑎᓕᕆᔨᒃᑯᓐᓄᑦ. 

ᐊᑐᓕᖅᑎᑕᐅᓚᐅᖅᑎᓪᓗᒍ ᑕᕆᐅᕐᔪᐊᑉ ᐊᑭᐊᓂ ᑲᑐᔾᔨᖃᑎᒌᑦ ᓇᑦᑎᕐᓃᖔᖅᑐᓂᒃ ᓂᐅᕐᕈᑎᖃᕈᓐᓇᕐᓂᒥᒃ ᓄᖅᑲᖅᑎᑕᐅᓚᐅᖅᓯᒪᔪᒥᒃ 

2009-ᒥ, ᓄᓇᕐᔪᐊᕐᒥ ᐱᔭᐅᔪᒪᓚᐅᖅᓯᒪᔪᖅ ᐊᒻᒪᓗ ᐊᑭᖏᑦ ᓇᑦᑏᑦ ᕿᓯᖏᑦᑕ ᑲᑕᕐᔪᐊᓚᐅᖅᓯᒪᓪᓗᑎᒃ. ᓄᓇᕗᑦ ᒐᕙᒪᒃᑯᑦ ᓱᓕ 

ᓂᐅᕕᕈᓐᓇᖅᐸᒃᖢᑎᒃ ᕿᓯᖕᓂᒃ ᐊᖑᓇᓱᒃᑎᓂᑦ ᑕᒪᒃᑯᑎᒎᓇᖅ ᐊᕙᑎᓕᕆᔨᒃᑯᑎᒍᑦ ᒥᖅᑯᓕᖕᓂ ᓂᐅᕕᖃᑦᑕᓂᕐᒧᑦ ᐱᓕᕆᐊᑎᒍᑦ; 

ᑭᓯᐊᓂ, ᕿᓰᑦ ᐊᑭᖏᑦ ᓱᓕ ᐊᑭᑭᓐᓂᖅᓴᐅᒻᒪᑕ ᑕᒪᙵᓂᒃ ᓯᕗᕐᖓᒍᑦ ᓄᖅᑲᖅᑎᑕᐅᓚᐅᖅᓯᒪᑎᓪᓗᒋᑦ. 

ᓇᑦᑏᑦ ᐅᓄᖅᑑᖏᓐᓇᖅᑐᑦ ᑕᒪᐃᓐᓂ ᐅᑭᐅᖅᑕᖅᑐᒥ ᑲᓇᑕᐅᓪᓗ ᑲᓇᓐᓇᖓᑕ ᐃᒪᕕᖓᓂ. ᖃᐃᕈᓖᑦ ᓇᐃᓴᐅᑎᑎᒍᑦ 

ᐅᓄᖅᑐᒻᒪᕆᐊᓘᖕᒪᑕ 7 ᒥᓕᐊᓐ ᐅᖓᑖᓃᑦᑐᑦ ᐅᓄᕈᓐᓂᖅᐸᓪᓕᐊᓇᑎᒡᓗ. ᕿᓯᖕᓂᒃ ᓂᐅᕐᕈᑎᖃᕈᓇᕐᓂᖅ ᐊᖑᓇᓱᒃᑎᓂᑦ 

ᑮᓇᐅᔭᓕᐅᕈᑕᐅᔪᓐᓇᕐᓂᐊᕐᒪᑦ ᐃᑲᔫᑎᐅᓪᓗᓂᓗ ᑭᓇᐅᔭᓕᐅᕋᓱᖕᓂᕐᒧᑦ ᑲᔪᓯᔪᒃᑯᑦ ᐊᖑᓇᓱᒃᑎᓄᑦ, ᑕᐃᒪᓐᓇᓗ 

ᓂᕿᑦᑎᐊᕆᒍᓐᓇᖅᖢᑎᒃ ᐅᖓᓯᒌᑦᑐᓂ ᓄᓇᓕᓐᓂ ᓄᓇᕘᒥ. 

 

###



 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

